
隋故宮行
维基文库 � 免费全文 � CC BY-SA 4.0

隋故宮行

作者：元好問　金朝

本作品收錄於《元遺山集》

渭川楊柳先得春，二月鶯啼百囀新。

長春宮中千樹錦，暖日晴雲思煞人。

君王半醉唱吳歌，絳仙起舞顰翠蛾。

吳兒謾說曾行樂，三十六宮能幾多？

千秋萬古金銀闕，海沒三山一毫髮。

繁華夢覺人不知，留得寒螀泣秋月。

此金朝作品在全世界都属于公有领域，因为作者逝世已经超过100年，且作品于1931年1

月1日之前出版。

